
	1.
	Արմինե Կոստանդյան
13.09.2025 20:57:23
	Բարև ձեզ, սա շատ ողջունելի նախագիծ է. Կարծում եմ ԿԳՄՍ ավելի լուրջ գործառույթներ ունի, իսկ կրթության վերահսկողությունը տեսչական մարմնի կողմից վերահսկելի ավելի արդյունավետ կլինի, և առաջարկում եմ հետևողական լինել, որպեսզի հաստատությու ները ուսման վճարների համապատասխան կրթություն ապահովեն։
	Ընդունվել է.
	«Կրթության բնագավառի տեսչական վերահսկողության մասին» 2025 թվականի մայիսի 12-ի ՀՕ-107-Ն օրենքի և հարակից օրենքների փաթեթի նպատակը Կրթության տեսչական մարմնի համար կրթության որակի բարձրացմանն աջակցող վերահսկողական գործիքակազմի սահմանումն է։

	2.
	Գրետա Ադամյան
07.09.2025 18:28:00
	Անկասկած այս նախագիծը բավականին կբեռնաթափի ԿԳՄՍՆ գործառույթները և Տեսչական մարմինը հետևողական կլինի ոչ միայն հաշվետվությունների ճշգիրտությանը այլ նաև կրթության որակի բարելավմանը։ Կարևոր է նաև ոչ միայն  բարձրագույն ուսումնական հաստատությունների լիցենզիայի առկայությունը այլ նաև վերահսկողություն կատարվի կրթական որակի բարձրացմանը,ուսումնական հաստատությունների վերազննմանը 21-րդ դարի չափանիշներին համապատասխան։Ուսման վարձավճառները տարեցտարի բարձրացվում են,իսկ կրթության որակը մնում է անփոփոխ։Հուսանք Տեսչական մարմինը կլինի ոչ միայն վերահսկող այլ նաև աջակից և խորհրդատու։
	Ընդունվել է.
	«Կրթության բնագավառի տեսչական վերահսկողության մասին» 2025 թվականի մայիսի 12-ի ՀՕ-107-Ն օրենքի և հարակից օրենքների փաթեթի նպատակը Կրթության տեսչական մարմնի համար կրթության որակի բարձրացմանն աջակցող վերահսկողական գործիքակազմի սահմանումն է։


	3.
	Հայկուհի Դավթյան
06.09.2025 14:48:54
	Ողջունում եմ նախագիծը, առաջարկում եմ ապահովել Տեսչական մարմնի և նախարարության միասնական և համադրելի տեղեկատվական հարթակ, որպեսզի բոլոր կրթական հաստատությունները ճշգրիտ և ժամանակին ներկայացնեն տվյալները, իսկ վերահսկողությունը լինի արդյունավետ ու թափանցիկ։
	Ընդունվել է.
	Թվային հարթակով ուսումնական հաստատություններին կողմից հաշվետվությունները ներկայացնելու առաջարկի վերաբերյալ հայտնում եմ, որ ներկայումս Տեսչական մարմինների աշխատանքների համակարգման գրասենյակի կողմից տարվում են աշխատանքներ թվային հարթակ ստեղծելու ուղղությամբ:

	4.
	Lilit Naghdalyan
05.09.2025 20:12:10
	Կարծում եմ, որ այս փոփոխությունը կնպաստի նոր օրենքի նպատակների լիարժեք իրականացմանը` ապահովելով կրթական համակարգի որակի շարունակական բարելավմանը։  Առաջարկում եմ Տեսչական մարմինը համալրել համապատասխան փորձագետներով, ովքեր կարող են արդյունավետորեն վերահսկել ոչ միայն հաշվետվությունների ֆորմալ մասը, այլև կրթության բովանդակային որակը։
	Ընդունվել է.
	Կրթության բնագավառի տեսչական վերահսկողության մասին» օրենքի 8-րդ հոդվածի 10-րդ մասով սահմանված է, որ տեսչավորման գործընթացում կարող են ներգրավվել նաև մասնագետներ: Մասնագետներին ներկայացվող պահանջները և ներգրավման կարգը սահմանվում են Կառավարության որոշմամբ:

	5.
	Լիլիթ Օհանյան
05.09.2025 10:03:09
	Կրթության տեսչական մարմնին վերապահվող նոր լիազորությունների այս նախագիծը կարեւոր  քայլ է կրթության որակի բարելավման գործում։ Դրա հաջող իրականացման համար, սակայն, անհրաժեշտ են մի շարք գործոններ։ Առաջարկում եմ ստեղծել տվյալների կառավարման կենտրոնացված համակարգ, եւ որպեսզի հաշվետվությունների հավաքագրումը եւ վերլուծությունը ոչ թե լրացուցիչ բեռ լինի, այլ արդյունավետ գործիք, անհրաժեշտ է ստեղծել կամ ներդնել թվային հարթակ, ինչն էլ ուսումնական հաստատություններին թույլ կտա հաշվետվությունները ներկայացնել էլեկտրոնային եղանակով, իսկ Տեսչական մարմնին՝ կատարել վերլուծություն եւ մոնիթորինգ։ Սա նաեւ կնվազեցնի մարդկային սխալի հավանականությունը եւ գործընթացը կդարձնի թափանցիկ։ Կարեւոր է նաեւ, որ նոր լիազորությունների հետ մեկտեղ մշակվեն եւ հստակեցվեն վերահսկողության կոնկրետ չափանիշներն ու ընթացակարգերը։ Մասնավորապես, բուհերում լիցենզիայի պայմանների նկատմամբ վերահսկողության իրականացման մեթոդաբանությունը պետք է լինի հրապարակային եւ հասկանալի բոլոր շահագրգիռ կողմերի համար։ Սա կօգնի խուսափել երկիմաստություններից եւ կապահովի գործընթացի օբյեկտիվությունը։ Նաեւ Կրթության տեսչական մարմինը պետք է գործի ոչ միայն որպես վերահսկող, այլ նաեւ որպես խորհրդատու։
	Ընդունվել է.
	2025 թվականի հուլիսի 27-ի ՀՀ վարչապետի «Կրթության բնագավառի տեսչական վերահսկողության մասին» 2025 թվականի մայիսի 12-ի ՀՕ-107-Ն օրենքի և «Կրթության մասին» օրենքում լրացումներ կատարելու մասին» 2025 թվականի մայիսի 12-ի ՀՕ-108-Ն օրենքի կիրարկումն ապահովող միջոցառումների ցանկը հաստատելու մասին» թիվ 664-Ա որոշման 7-րդ կետով սահմանված է, որ Կրթության, գիտության, մշակույթի և սպորտի նախարարություն պետք է փոփոխություն և լրացում կատարի Հայաստանի Հանրապետության կրթության և գիտության նախարարի 2012 թվականի հոկտեմբերի 2-ի N 927-Ն հրամանում, որով կանոնակարգվում են, թե ինչպես պետք է ուսումնական հաստատությունները ներկայացնեն հաշվետվություններ տեսչական մարմնին:
Ինչ վերաբերում է բուհերում լիցենզիայի պայմանների նկատմամբ վերահսկողության իրականացման մեթոդաբանությունը ապա վերջինիս վերաբերյալ կարգավորումները սահմանվելու են ՀՀ կառավարության 2019 թվականի օգոստոսի 22-ի «Հայաստանի Հանրապետության կրթության տեսչական մարմնի` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» թիվ 1153-Ն որոշմամբ:
Միաժամանակ,  «Կրթության բնագավառի տեսչական վերահսկողության մասին» օրենքի 5-րդ հոդվածի 2-րդ մասի 2-րդ կետով սահմանված է, որ տեսչական մարմինը իրականացնում է բացատրական աշխատանքներ կրթության բնագավառը կարգավորող օրենսդրության կիրառման վերաբերյալ, ուսումնական հաստատություններին իրազեկում է նրանց իրավունքների և պարտականությունների մասին, իրականացնում է խորհրդատվություն, կանխարգելիչ աջակցություն։
Իսկ ինչ վերաբերում է թվային հարթակով ուսումնական հաստատություններին կողմից հաշվետվությունները ներկայացնելու առաջարկին, ապա հայտնում եմ, որ Տեսչական մարմինների աշխատանքների համակարգման գրասենյակի կողմից տարվում են աշխատանքներ թվային հարթակ ստեղծելու ուղղությամբ:



